
شۆڕشڤان سدیق شڕۆ:

پێویستە لە كلیپدا تایبەتمەندیەكانی 
كۆمەڵگای كوردی لەبەرچاو  بگیرێ

ســەرەڕای ئــەوەی كەســانێك رەخنــە لــە هەندێــك كلیپــی 
كوردی دەگرن بەوەی كە لە ئاستی پێویست نییە و لەرووی 
سیناریۆە كەموكوڕی زۆری تێدایە و ناوەڕۆكی گۆرانییەكە 
و كلیپەكــە لــە یەكتر دوورن، تەنانەت بەشــێك لە رەخنەگران 
پێیانوایە هەندێك لە دەرهێنەرانی كلیپ لاسایی هەندێك لە 
وڵاتــە عەرەبییــەكان دەكەنەوە و پشــت بــە وروژاندن و نمایش 
كردنی ئافرەتان دەبەســتن بۆ سەركەوتنی كلیپەكانیان، بەڵام 
بەشــێك لە دەرهێنەرە كوردەكان لە ئاســتێكی زۆر بەرزدان و 

سەركەوتنی هەر كلیپێك بەندە بە دانانی سیناریۆیەك كە 
لەگــەڵ ناوەڕۆكی تێكســتەكەدا بگونجێت لە هەمان كاتدا 
نواندنێكی ســەركەوتوو لەلایەن خودی گۆرانیبێژەكە یاخود 
كەســێكی تــر كــە رۆڵــی دەبێــت لە كلیپەكــە، لــەم بارەیەوە 
شۆڕشــڤان دەڵێ: هەر دەرهێنەرێك دەزانێت چ پێویســتە بۆ 
ئــەو كلیپــەی كاری تێــدا دەكات دوای ئــەوەی گوێــی لــە 
ئاوازەكەی دەبێت و لە ناوەڕۆكی تێكستەكە دەگات، هەموو 
دەرهێنەرێك حەز دەكات كلیپەكەی لەو پەڕی باشــیدا بێت 
و ئەگــەر ئامــۆژگاری، یــان رێنماییەكیش بە ئەكتەر، یان 

گۆرانیبێژەكە بدات، ئەوا بۆ سەركەوتنی كارەكەیە.
یەكێــك لــە مەرجــە گرنگەكانی هــەر كلیپێــك ئەوەیە كە 
بــۆ كۆمەڵگــە گونجــاو بێــت و بــە هیــچ شــێوەیەك نابــی 
سنوورەكان ببەزێنێت، سەبارەت بەم بابەتە شۆڕشڤان دەڵێ: 
كۆمەڵگەی كوردەواری چەند دابونەریتێكی تایبەتی هەیە 
كە پێویســتە لە هەر كارێكی هونەریدا لەبەرچاو بگیرێت، 
بۆیــە مــن پێموایــە لــە هەموو كارێكــی هونــەری كوردیدا 
پێویســت دوو شــت رەچــاو بكــرێ كــە بــە لای منــەوە زۆر 
گرنگن، یەكەمیان: هەســت و سۆزی كۆمەڵگەی كوردی 
زۆر گرنگــە، چونكــە ئێمــە كار بــۆ كۆمەڵگــەی خۆمــان 
دەكەیــن، دووەمیشــیان زۆر حــەز لــە نوێبوونــەوە دەكــەم كە 

پێموایــە ئەمەش زۆر پێویســتە بۆ هونــەری كوردی، بەڵام 
نابێ هیچیان لەسەر حیسابی ئەویتریان بێت، هەروەها من 
هەوڵ دەدەم ئەو شتانە لە كلیپەكانمدا نیشان بدەم كە زیاتر 
پێــی بناســرێت، بــۆ نموونــە جلوبەرگــی كوردی، شــان بە 

شانی شتی نوێ لە كلیپەكانمدا رەنگ دەدەنەوە.
دەرهێنانیش وەك هەر بوارێكی دیكەی هونەری ســتایلی 
تایبەتــی بــە خۆی هەیە و هەر دەرهێنەرێكی بە شــێوازێك 
ناســراوە ســەبارەت بەم خاڵە گرنگە شۆڕشــڤان دەڵێ: هەر 
كەسێك لە دید و تێڕوانینی تایبەتی خۆیەوە دەڕوانێتە كارە 
هونەرییەكانــی خۆی و بە شــێوەیەكی جیاواز خوێندنەوەی 
بۆیــان هەیــە، من هەر كارێــك بیكەم بە قەناعەتەوە دەیكەم 
كــە ســتایلی تایبــەت بــە خۆمە لە بــواری دەرهێنــان، هەر 
كارێكیــش تایبەتمەندێتــی خــۆی هەیــە لەوانــە ســیناریۆ، 
مۆنتــاژ و هەڵبژاردنــی شــوێنی كار، كــە مــن پێموایــە 
هەموویــان گرنگــن و بە یەكەوە گرێدراون بۆ ســەركەوتنی 
هەر كلیپێك، بەڵام بە شــێوەیەكی سروشــتی چاوی مرۆڤ 
حــەز لــە بینینــی شــتی جــوان و رەنگاوڕەنــگ دەكات، 
تێكەڵاوی ئەم رەنگانە لەگەڵ جووڵەی بەردەوام بەشداری 
دەكــەن لــە رەخســاندنی جیهانێكی خۆش و تــازە بۆ چاو و 
مێشــك و دەبێتە هۆی راكێشــانی سەرنجی بینەر، هەروەها 

ئەگــەر كارەكانیــان بــە لەبەرچاوگرتنی تەكنیك 
و تەكنۆلۆژیــا لەگەڵ كلیپە بیانییەكان بەراورد 
بكەین هیچی لەوان كەمتر نییە ئەگەر باشــتر 
نەبێت، یەكێك لەو لاوە سەركەوتووانە لە بواری 
كلیپ شۆڕشــڤان صدیق شــڕۆیە كە تا ئێستا 
كاری بــۆ ژمارەیەكــی زۆر لــە هونەرمەنــدە 
كوردەكان كردووە و كارەكانیشــی لە ئاســتێكی 

بەرزدان.

مــن خــۆم باكگراوەنــد هەڵدەبژێــرم، بۆیــە زۆر 
پێویستم بە بەكارهێنانی كرۆما نییە.

ســەبارەت بــەو تایبەتمەندیانــەی كــە پێویســتە 
لــە دەرهێنــەری كلیپدا هەبێت، شۆڕشــڤان پێیوایە 
دەرهێنەر بە گشــتی پێویســتە لە چەند لایەنێكی 
هونەری شــارەزا بێ، گوتیشــی: من لە یەك كاتدا 
شێوەكار، موزیكژەن و هەروەها وێنەگریشم، پێویستە 
ئەم ســێیە بە یەكەوە لە یەك كاتدا بەكاربهێنم و بە 

باشــترین شــێوە نیشانیان بدەم، چونكە جیهانی من لەو 
هونەرانە پێكدێت.

بــووە،  پــەروەردە  رۆشــنبیر  خێزانێكــی  لــە  شۆڕشــڤان 
ســەبارەت بــە كاریگەری باوكی لەســەری لە بــواری هونەریدا 

دەڵــێ: بێگومــان بــاوك كاریگەریی لەســەر رۆڵەكانی هەیە لەو 
كارەی پێشكەشی دەكەن، بەڵام نابێ ئەوەشمان لە بیر بچێت كە 
ژینگــەی دەوروبەریــش كاریگەریــی بە ســەر مرۆڤــەوە لە هەمان 
كاتــدا هەوڵدانی هەر كەســێك بۆ دەرخســتنی ئــەو توانا و بەهرەی 
كە كەسەكە هەیەتی و هەوڵدان بۆ پێشخستنی خۆی و پەرەپێدانی 
تواناكانــی رۆڵێكــی زۆر خودی مرۆڤەكەش لە بوارێكی دیاریكراو 
هەیەتــی، ناكــرێ فەرامــۆش بكــرێ، بۆیــە روو كردنــم بــۆ بواری 

دەرهێنان شتێكی سەیر نییە.

خانمـــە ئەکتـــەری تـــورک ســـینیم کۆبـــال کـــە بـــە 
ـــووە  ـــی راگرت ـــور( ناســـراوە، گشـــت کار و چالاکییەکان )ن
و ئێســـتا هەمـــوو کاتـــی خـــۆی تەرخـــان کـــردووە بـــۆ 
ئاهەنگـــی هاوســـەرگیری لەگـــەڵ ئەکتـــەری کینـــان 
ئەمیرزالـــی ناســـراو بـــە )ئیزیـــل( کـــە بڕیـــار وایـــە لـــە 
ناوەڕاســـتی ئـــەم مانگـــە لـــە یەکێـــک لـــە دوورگـــە 

خۆشـــەکانی تورکیـــا ئەنجامـــی بـــدەن.
ســـینیم راســـتەوخۆ سەرپەرشـــتی ئاهەنگەکـــە دەکات 
ــور(  ــە )نـ ــەرچاوەیەکی نزیـــک لـ ــد سـ ــی چەنـ و بەپێـ
تـــا ئێســـتا ١٥ کەســـی پســـپۆڕ لـــە جوانـــکاری و لـــە 
رێکخســـتنی ئاهەنگەکانـــی راســـپاردووە بـــۆ ئـــەوەی 
بـــە جوانتریـــن شـــێوە دەربکەوێـــت و بـــڕی ١٠ هـــەزار 
دۆلاری تەنیـــا بـــۆ ئـــەم مەبەســـتە خـــەرج کـــردووە، 
ـــەکان  ـــۆ میوان ـــووە ب هەروەهـــا هۆتێلێکـــی تایبـــەت گرت
ئاهەنگەکـــە  لـــە  بـــەر  رۆژێـــک  هەموویـــان  کـــە 
ــەو  ــۆ ئـ ــەوە بـ ــەت دەگوازرێنـ ــتییەکی تایبـ ــە کەشـ بـ
ــدا  ــەی تێـ ــە ئاهەنگەکـ ــتیارییەی کـ ــە گەشـ دوورگـ
ئەنجـــام دەدرێـــت و تەنیـــا بـــۆ گواســـتنەوەی میوانـــەکان 

ــردووە. ــان کـ ــەزار دۆلاری تەرخـ ــڕی ٧٠ هـ بـ
هـــەردوو  لـــە  نزیکـــەکان  ســـەرچاوە  بەپێـــی 
هونەرمەنـــد یەکێـــک لـــە ســـوپرایزە گرنگەکانـــی 
ئاهەنگەکـــە بریتییـــە لـــەوەی کـــە کینـــان خـــۆی 
لـــەم  بڵـــێ،  ئامادەبـــوون  بـــۆ  نیـــازە گۆرانـــی  بـــە 
ــد  ــدە چەنـ ــد: هەرچەنـ ــەرچاوەکە رایگەیانـ ــارەوە سـ بـ
گۆرانیبێژێکـــی ئامـــادەی ئاهەنگەکـــە دەبـــن، بـــەڵام 
ـــە  ـــە ل ـــن دەکات بۆی ـــە گۆرانیوت ـــان زۆر حـــەز ل کین
ــە  ــەوەی لـ ــۆ ئـ ــادە دەکات بـ ــۆی ئامـ ــتاوە خـ ئێسـ
ــەدا بەشـــی هەبێـــت لـــە گۆرانیوتـــن. ئاهەنگەکـ

نور و ئیزیل 
گشت کارەکانیان راگرتووە

کـــە هەمیشـــە  هیندییانـــەی  هونەرمەنـــدە  لـــەو  یەکێـــک 
بـــە زۆر شـــێوە هێرشـــی دەکرێتـــە  و  لێدەگیرێـــت  رەخنەیـــان 
ســـەر لەلایـــەن رەخنەگرانـــی ســـینەماییەوە، خانمـــە ئەکتـــەر 
کارەکانـــی  ئـــەوەی  هـــۆی  بـــە  ئەویـــش  لیون-ــــە،  ســـانی 
ــەڕووت  ــدا نیمچـ ــەی کارەکانیـ ــە زۆربـ ــەرن و لـ ــر ورووژێنـ زیاتـ

دەردەکەوێـــت.
ســـانی لیـــۆن ماوەیەکـــی زۆر بەرامبـــەر بـــەم رەخنانـــە بێدەنـــگ 

بـــوو و وەڵامـــی نەدەدایـــەوە، بـــەڵام بـــەم دواییـــە 
بـــە شـــێوەیەکی ناڕاســـتەوخۆ هێرشـــی کـــردە 

ســـەر رەخنەگـــران و لـــە دیمانەیەکیـــدا 
 )IANS( لەگـــەڵ ئاژانســـی هەواڵـــی
وتـــی: هەمیشـــە هـــەوڵ دەدەم جەمـــاوەرم 
لـــەو  یەکێـــک  و  بکـــەم  دڵخـــۆش 
کارانـــەی کـــە بتوانـــم زیاتـــر دڵخۆشـــیان 
بکـــەم ئەوەیـــە کـــە بتوانـــم خەڵاتێکـــی 
بهێنـــم،  بەدەســـت  گـــەورە  ســـینەمایی 

ــا  ــێ بنەمـ ــە بـ ــەو رەخنـ ــۆی ئـ ــەڵام بەهـ بـ
و ئـــەو هێرشـــانەی رەخنەگـــران دەیکەنـــە 
ســـەرم رەنگـــە لـــە ئێســـتادا زەحمـــەت بێـــت 

بتوانـــم خەڵاتێـــک بەدەســـت بهێنـــم.
ســـانی لۆیـــن زیاتـــر وتـــی: رەخنەگـــران 

پلیـــت نابـــڕن بـــۆ بینینـــی فیلمـــەکان و ئـــەو 
فیلمانـــەی هەڵسەنگاندنیشـــیان بـــۆ دەکـــەن 
جەمـــاوەرە  تەنیـــا  دەیبینـــن،  خۆڕایـــی  بـــە 
و  دەکات  فیلمـــەکان  ســـەیری  پـــارە  بـــە 
کـــە  ئەوەیـــە  گرنگـــە  زۆر  بـــۆ  ئـــەوەی 

فیلمەکانـــم  جەماوەرییـــەوە  رووی  لـــە 
بینەریـــان  و  ســـەرکەوتوون  زۆر 

فیلمانـــە  لـــەو  زۆرێـــک  لـــە 
ــان  ــە خاوەنەکانیـ ــرە کـ زیاتـ

بەدەســـت  خـــەڵات 
ئەمـــەش  دەهێنـــن، 
بـــۆ مـــن گەورەتریـــن 
ســـەرکەوتنە، چونکـــە 

هـــەر  ســـەرکەوتنی 
هونەرمەندێـــک پەیوەســـتە 

بـــە جەماوەرەکەیـــەوە، ئەگـــەر 
بێـــت  رازی  لێـــی  جەمـــاوەر 
گرنگتـــرە،  خـــەڵات  لـــە  ئـــەوە 
بـــە  خـــۆم  مـــن  هەرچەنـــدە 
دەزانـــم،  خەڵاتیـــش  شـــایەنی 
ئەوەیـــە  ئاواتـــم  تاکـــە  بـــەڵام 
رازی  زیاتـــر  جەمـــاوەر  بتوانـــم 
ـــە هەمـــوو شـــێوەیەک  بکـــەم و ب
دەدەم،  هـــەوڵ  پێنـــاوەدا  لـــەو 
چونکـــە پشـــتگیری جەمـــاوەر 
پێشـــکەش  بـــۆ  دەدات  هانـــم 

باشـــتر. کاری  کردنـــی 

بـــەر لـــە چەنـــد رۆژێـــک خانمـــە ئەکتـــەری ناســـراوی 
لـــە  و  کـــرد  لەندەنـــی  ســـەردانی  بیـــری  هالـــی  هۆڵیـــۆد 
ـــان گـــرت،  ـــد وێنەیەکی ـــەی هیســـرو وێنەگـــران چەن فڕۆکەخان
ـــە  ـــی بەشـــێک ل ـــی بەریتان ـــی میل ـــەڕی رۆژنامـــەی دەیل ماڵپ
وێنەکانـــی بڵاوکردبـــۆوە و چەنـــد کۆمێنتێکیشـــی لەســـەر 

وێنـــەکان نووســـیبوو.
ناســـراوە کـــە زۆر  وا  بیـــری  هالـــی  بەپێـــی ماڵپەڕەکـــە 
گرنگـــی بـــە جوانـــی خـــۆی دەدات، بـــەڵام واپێدەچـــوو کـــە ئـــەم 
جـــارە پێچەوانـــە بێـــت، چونکـــە لەکەیەکـــی ناشـــیرین لەســـەر 
دەموچـــاوی دیـــار بـــوو و ناکـــرێ کەســـێکی وەک هالـــی 
بیـــری کـــە بـــە یەکێـــک لـــە جوانتریـــن ئەکتەرەکانـــی هۆڵیـــۆد 

ناســـراوە بـــەو شـــێوەیە لـــە شـــوێنێکی گشـــتی دەرکەوێـــت.
لەلایەکـــی دیکـــەوە و بـــۆ یەکـــەم جـــار هالی بیـــری ئەکاونتی 
تایبەتـــی خـــۆی لـــە هـــەردوو تـــۆڕی کۆمەڵایەتـــی تویتـــەر 
و ئەنســـتگرام کـــردەوە و لـــە ئەنســـتگرام وێنەیەکـــی نیمچـــە 
رووتـــی خـــۆی بڵاوکـــردەوە ئەمـــەش ئاماژەیـــە بـــۆ ئـــەوەی کـــە 

ـــکات. ـــۆڕە کۆمەڵایەتییـــەکان ب ـــە ت ـــزەوە روو ل ـــەوێ بەهێ دەی
لەژێـــر وێنەکـــە نووســـیبووی: ســـڵاو لـــە ئێـــوە، ئەمـــڕۆ 
رۆژێکـــی تایبەتـــە و هانـــدەرە بـــۆ ئـــەوەی بەرەوپێشـــەوە هەنـــگاو 
بنێـــم، ئـــەم وێنەیـــە رەنگدانـــەوەی هەســـت و بیـــری منـــە، هەســـت 
ـــت  ـــم بتوانێ ـــا نی ـــن، چونکـــە دڵنی ـــە وێنەگرت ـــرس دەکـــەم ل ـــە ت ب
ئـــەو جیهانـــە نـــاوازەی تێـــدا دەژیـــن وەک خـــۆی بخاتـــەڕوو، 
ـــۆ سروشـــت  ـــە خۆشەویســـتیم ب ـــە بەشـــداریتان ل ـــم ب دڵخـــۆش دەب
و هونـــەر و مـــۆدە، هیـــوادارم ئـــەم وێنەیـــە هانتـــان بـــدات بـــۆ 

گفتوگـــۆی زیاتـــر و بـــەردەوام.

* تــۆ لــە كار كــردن و 
لــە گەشــتی بەردەوامــدای 

زۆریــش  و  وڵاتــان  نێــوان  لــە 
هونەرییــەوە،  كاری  بــە  ئەمە ســەرقاڵی 

كاریگەری لەسەر ژیانی تایبەتیت نییە؟
-ژیانــی هونەرمەنــدان وا دەخوازێــت كــە هەمیشــە لە گەشــت 
و گەڕانــی بەردەوامــدا بــن، ئەمــەش تــا راددەیــەك زەحمەتە و 
رەنگە نەتوانێت وەك كەســێكی ئاســایی بەرنامەیەك بۆ ژیانی 
خۆی دابنێت لە هەموو روویەكەوە وەك وەرزش و گرنگیدان بە 
كاروبــاری ماڵەوە، بەڵام مــن هەوڵمداوە هیچ لایەنێكی ژیانی 
تایبەتی خۆیشم فەرامۆش نەكەم و بە هاوكاری كەسوكارەكانم 

تا راددەیەكی زۆر توانیومە لەمەدا سەركەوتوو بم. 
* تۆ یەكێك بووی لەوانەی هەمیشە ئاواتەخواز بووی رۆژێك 
لــە رۆژان ببیــت بــە دایــك، ئێســتا كــە كچەكەت گــەورە بووە، 

هەست بە چی دەكەی؟
- ئێســتا دیلارای كچم هەموو شــتێكی ژیانمە، هەر خولەكێك 
لەگەڵی بۆ من هەموو دنیا دەهێنێ، من خەونم بە دایكایەتییەوە 
دەبینی، بەڵام دوای ئەوەی بووم بە دایك هەستم زیاتر گۆڕا و 
زیاتر چێژم لە ژیان وەرگرت، ژیانم بە تەواوی جیاوازە، ئێستا 

زیاتر بیر لە دواڕۆژی كچەكەم دەكەمەوە.
* ئەو هەموو گەشت و گەڕانە ماندووت ناكات؟
- من بەوە ناسراوم كە كەسێكی چوست و چالاكم 

و مانــدوو دەبــم لــە پێنــاو ســەركەوتنی 
كارەكانــم و لــە كۆتاییــدا چێژی 

لێ وەردەگرم و بڕوام بەوە هەیە كە ئەو كەســەی بیەوێ پشــت 
بە خۆی ببەســتێت وســەركەوێت لە كارەكەیدا پێویســتە هەموو 
تواناكانــی خــۆی لــە پێنــاو ئــەو ئامانجــەدا تەرخان بــكات بۆ 

ئەوەی بەردەوام بێت.
* چی زیاتر بۆ كاری بەردەوام هانت دەدات؟

- مــن هــەر لــە منداڵییەوە بەوە ناســراوم كە كەســێكی بەهێزم، 
ئەمــەش بــەردەوام بــووە لــە رێــگای پــەروەردە و شــارەزایی و 
ســوودوەرگرتنم لــە ئەزموونەكانی ژیــان و توانیوم ئەو لایەنەی 
كەسایەتیم بەهێزتر بكەم. سوپاس بۆ خوا ئێستا گەیشتوومەتە 
ئــەو قۆناغــە كــە بــە ئاســانی ناكــەوم، تەنانەت زۆر لە كەســە 
نزیكەكانــم بــە ئافرەتــە ئاســنینەكە و ئافرەتی بەهێزتــر لە پیاو 
بانگــم دەكــەن، چونكە من بەرگری لە مافەكانی خۆم دەكەم 
تــا كۆتایــی و بــە هیــچ شــێوەیەك لە كــەس قبــووڵ ناكەم 

مافم بخوات.
* تــۆ یەكێكــی لەوانــەی بــە زیــاد لــە پێویســت بــە 

جورئــەت و ورووژانــدن تۆمەتبــار دەكرێــی، بــۆ ئەم 
تۆمەتانە چی دەڵێی ؟

- مــن لەگــەڵ ئــەوەم ئافــرەت بتوانێــت بــە 
هێــزەوە بوونــی خــۆی بســەلمێنێت، 

بەڵام پێویســتە 

 رەخنە هانم دەدات بۆ ئەوەی
كاری باشتر پێشكەش بكەم

بەشێك لە گۆرانیبێژ و ئەكتەرە میسری و لوبنانییەكان بەوە ناسراون كە پشت بە ورووژاندن و خۆ رووت 
كردنەوە دەبەســتن بۆ ئەوەی ســەركەوتن لە كارەكانیان بە دەســت بهێنن، چونكە رەخنەگران پێیانوایە 
هیچ بنەمایەكی هونەرییان نییە بۆ ئەوەی لەلایەن جەماوەرەوە بناســرێن، یەكێك لەوانە )دۆمینیك 

حۆرانی(ی مۆدێل و گۆرانیبێژی لوبنانییە، بەڵام ئەو زۆر گرنگی بەو رەخنانە نادات و 
بە شــتێكی ئاســایی و ئەنجامی ســەركەوتنی دەزانێت و پێیوایە كە ئەمە دەبێتە 

هــۆی هاندانــی زیاتــر بۆ ئەوەی ئەوەی كاری باشــتر پێشــكەش بكات. لەم 
دیمانەیەشــدا وەڵامی پرســیارەكانی بەشی هونەریی گۆڤاری گوڵان 

دەداتەوە.

ئافرەتیش سنوورەكان نەبەزێنێت لە پێناو ناوبانگ و سەركەوتن، 
بۆ من ئاساییە كە لە ماڵەوە دانیشم و وەك هەر كەسێكی دیكە 
ژیانی ئاســایی و رۆژانەی خۆم بژیم، ســەبارەت بە رەخنەكان 
مــن نامــەوێ بــاس لــە وردەكارییەكانــی ئــەم رەخنانــە بكەم و 
گرنگییــان پێنــادەم،  تەنانــەت ئامادە نیم گوێشــیان لێ بگرم، 
بەپێچەوانــەوە هەندێــك لــە رەخنە هانــم دەدات بۆ ئەوەی كاری 
باشــتر پێشــكەش بكەم، من كەســێكم بڕوام بە تواناكانی خۆم 
هەیــە و تەنیــا گرنگــی بــە ســەركەوتنی كارەكــەم دەدەم، زیاتر 
خۆم بە ســەركەوتنی كارەكان و پێشكەشــكردنی كاری جوانەوە 
ســەرقاڵ دەكەم، بەشــێوەیەكی گشــتی هەر كەسێك سەركەوێت 
و ببێتــە خــاوەن جەمــاوەر لــە هەمان كاتــدا رووبــەڕووی رەخنە 

دەبێتەوە و پیۆیستە قبووڵیان بكات.
كۆمەڵگــە  لــە  ئافــرەت  مافــی  چەنــد  تــا   *
پێویســت  وەكــو  رۆژهەڵاتییــەكان 

پارێزراوە؟

- گشــت بوارەكانــی ژیــان بــۆ پیــاوان فەراهەم كــراون و كاتێك 
ئافــرەت لــە كۆمەڵگەكانــی ئێمــە لە ماڵەوە دانیشــێ لە خەڵك 
دادەبڕێت و ناتوانێت بەو شــێوەیە بژیت كە خۆی دەیەوێ، من 
لەگــەڵ ئــەوەم كە پیاو نازم بكێشــێت و داخوازییەكانم جێبەجێ 
بــكات، لــە هەمــان كاتــدا پێویســتە ژیانــی ئافرەت پــڕ بێت لە 
چالاكیی بەردەوام و مافەكانی یەكسان بن لەگەڵ پیاو، بەڵام 
ناشــكرێ هــەر بوارێك پیــاو رۆڵی تێدا هەبێــت، منیش هەمان 
داواكاریــم هەبێــت، بــۆ نموونــە لە بواری سیاســەت كــە پیاوان 
تێیــدا باڵادەســتن، چونكــە من خۆم یەكێكم لەو كەســانەی كە 
بــە هیــچ شــێوەیەك نامەوێ باس لە سیاســەت بكەم و خۆم لە 
بابەتە سیاسییەكان هەلقورتێنم، هیواخوازیشم هەموو چالاكییە 
سیاســییەكان لە پێناو خزمەتكردنی خەڵك و پێشخستنی وڵات 

بێت. 
* پێوەندیت لەگەڵ تۆڕە كۆمەڵایەتییەكان چۆنە؟

- ئێســتا تــۆڕە كۆمەڵایەتییــەكان بوونەتــە بەشــێكی گرنــگ 
لــە ژیانــی هەموو كەســێك، بــۆ هونەرمەندانیــش زۆر گرنگە، 
چونكە كاریگەرییەكی زۆریان بەســەر ژیانی خەڵكەوە هەیە و 
ناتوانن لێی داببڕێن، هونەرمەند دەتوانێت لە رێگای فەیسبوك 
و ئەنســتگرام و یۆتیۆبــەوە بیروڕاكانــی خــۆی دەرببڕێــت و بە 
كەمتریــن كات زۆرترین كــەس دەیبینن، ئەمەش پێوەندی نێوان 
هونەرمەند و جەماوەر بەهێزتر دەكات، بێ ئەوەی پێویســتی بە 

دیمانەیەكی تەلەفزیۆنی هەبێت

دۆمینیك حۆرانی لە ساڵی ١98٠ 
لە دایكبووە، كچی نووسەر و 
مێژوونووسی لوبنانی جۆزیف 

حۆرانی-یە، هەڵگری بڕوانامەیە 
ماجستێرە لە بەڕێوەبردنی كار لە 
زانكۆیەكی ئەمریكی، لە ساڵی 

2٠٠٧ ژیانی هاوسەری لەگەڵ رەزا 
ئەڵماسی بزنیسمانی ناسراوی بە 

رەچەڵەك ئێرانی پێكهیناوە و كچێكیان 
هەیە بە ناوی )دیلارا(. ساڵی 2٠٠3 
بە مۆدێل هاتە نێو بواری هونەرییەوە، 

هەر ئەوساڵ نازناوی شاجوانی 
كیشوەرەكانی بەدەستهێنا، لە هەمان 
كاتدا یەكەم كلیپی خۆی كە بریتی 

بوو لە ریكلام بۆ كۆمپانیایەكی 
جلوبەرگ، دوای سەركەوتنی 

ریكلامەكە رووی لە بواری گۆرانیوتن 
كرد و لە ساڵی 2٠٠6 یەكەم گۆرانی 

خۆی پێشكەش كرد.
جگە لە گۆرانی دۆمینیك بەشداری 
لە زنجیرە درامایەك بە ناوی )عیون 
خائفە( كردووە دواتریش دەستنیشان 

كرا بۆ بەشداریكردن لە فیلمی )البیە 
الرومانسی(، بەڵام رازی نەبوو و 
حەزی دەكرد زیاتر فێرە شێوەزاری 

میسری بێت.

پرۆفایل:


